
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՄԱՔՍԱՅԻՆ ԾԱՌԱՅՈՒԹՅՈՒՆՆԵՐԻ՝ ՄԱՔՍԱՅԻՆ ՆՊԱՏԱԿՆԵՐՈՎ ՓՈՐՁԱՔՆՆՈՒԹՅՈՒՆՆԵՐԻ ԵՎ ՀԵՏԱԶՈՏՈՒԹՅՈՒՆՆԵՐԻ ԿԵՆՏՐՈՆԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ

	 ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	08.07.2025թ.

	
	№ 1111/36959-25

	Վերահաստատում է  ՀՀ արտաքին գործերի նախարարության 2024թ. հունվարի 12-ի թիվ 1111/1667-24 և 2024թ. օգոստոսի 16-ի թիվ 1111/43440-24 գրություններով ներկայացված եզրակացությունը՝ «ԱՊՀ մասնակից պետությունների մաքսային մարմինների՝ մաքսային նպատակներով փորձաքննությունների և հետազոտությունների կենտրոնի մասին» համաձայնագրի (այսուհետ՝ Համաձայնագիր) նախագծի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին:
Համաձայնագրի նախագիծը մշակվել է՝ հաշվի առնելով մաքսային ոլորտում փորձագիտական և հետազոտական գործունեության կարևորությունն, ինչը միտված է տնտեսական ինքնիշխանության, անվտանգության և մաքսային իրավախախտումների դեմ պայքարում Կողմերի իրավասու մարմինների գործունեության արդյունավետության բարձրացմանն, ինչպես նաև Կողմերի իրավասու մարմինների միջև տվյալ ոլորտում փոխգործակցության ամրապնդմանը:
Համաձայնագրի հիմնական նպատակն է մաքսային նպատակներով փորձաքննությունների և հետազոտությունների իրականացման գործընթացում Կողմերի իրավասու մարմինների համար համանման մոտեցումների մշակումն, ինչպես նաև վերջիններիս՝ տվյալ ոլորտում տեղեկատվական – վերլուծական, գիտամեթոդական և գործնական փոխգործակցության համակարգումը:
Համաձայնագիրը նախատեսում է մաքսային մարմինների՝ մաքսային նպատակներով փորձաքննությունների և հետազոտությունների իրականացման բնագավառում Կողմերի իրավասու մարմինների միջև համագործակցությունն ինստիտուցիոնալ հիմունքներով համակարգող կենտրոնի ստեղծում:
Համաձայնագրով սահմանվում է, որ վերոնշյալ կենտրոնն իր գործունեությունն իրականացնելիս առաջնորդվում է ԱՊՀ մասնակից պետությունների մաքսային ծառայությունների ղեկավարների խորհրդի կանոնակարգով, ԱՊՀ մարմինների կողմից ընդունված որոշումներով և իր կանոնակարգով:
Ելնելով վերոնշյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «ԱՊՀ մասնակից պետությունների մաքսային մարմինների մաքսային նպատակներով փորձաքննությունների և հետազոտությունների կենտրոնի մասին»  համաձայնագրի ստորագրումը: Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
	 Ընդունվել է ի գիտություն
	 

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	17.07.2025թ.

	
	 № /14․2․2․3/31573-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Հայաստանի Հանրապետության համար              ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	 Ընդունվել է ի գիտություն
	 

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	24.07.2025թ.

	
	№ 01/5-2/16463-2025

	«Անկախ Պետությունների Համագործակցության մասնակից պետությունների մաքսային ծառայությունների՝ մաքսային նպատակներով փորձաքննությունների և հետազոտությունների կենտրոնի մասին» համաձայնագրի նախագծում (այսուհետ՝ Նախագիծ) առկա են դրույթներ, որոնք կարող են հանգեցնել պետական բյուջեի ծախսերի ավելացման:
Միաժամանակ, Նախագիծը եկամուտները նվազեցնող դրույթներ չի պարունակում:  
	 Ընդունվել է ի գիտություն
	 

	ՀՀ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵ
	04.07.2025թ.

	
	№ 01/12.7/5052-2025

	«Անկախ պետությունների համագործակցության մասնակից պետությունների մաքսային ծառայությունների՝ մաքսային նպատակներով փորձաքննությունների և հետազոտությունների կենտրոնի մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	 Ընդունվել է ի գիտություն

